ЌОНУНИ ЉУМЊУРИИ ТОЉИКИСТОН

ДАР БОРАИ АЗ ЉАВОБГАРИИ ЉИНОЇ, ИНТИЗОМЇ ВА МАЪМУРЇ ОЗОД КАРДАНИ ШАХСОНЕ, КИ ДАР ДАВРАИ АЗ 27 МАРТ ТО 25 НОЯБРИ СОЛИ 1992 ЉИНОЯТ ВА АМАЛЊОИ ЃАЙРИЌОНУНЇ СОДИР КАРДААНД

(АШОЉТ соли 1992, №23, м.323)

Бо маќсади хотима додан ба љанги бародаркўшї, пешгирии фољиаи миллии љумњурї ва харобшавии асосњои иќтисодии љамъиятї ва сиёсии давлат, тањкими сулњу салоњ, њамдигарфањмї ва њамкори гурўњњои гуногун, ташкилотњои љамъиятї ва њизбњои сиёсї, таъмини фаъолияти мўътадили институтњои давлатї, инсондўстї зоњир намуда, Шўрои Олии Љумњурии Тољикистон ќарор мекунад:

Моддаи 1. Шахсоне, ки аз 27 март то 25 ноябри соли 1992 дар минтаќањои мухолифати мусаллањона љиноят ё амалњои ѓайриќонунии зеринро содир кардаанд, ба љавобгарии љиноятї, интизомї ва маъмурї кашида нашаванд:

ѓасби биноњои маќомоти њокимият ва идораи давлатї, корхонањо ва ташкилотњо, коммуникатсия ва иншоотњо;

муњосираи роњњои наќлиёт ва роњи оњан, купрукњо, биноњо, вокзалњо, стансияњо, аэропортњо, биноњои телевизион ва радио, иншооту коммуникатсияњо, ки ба оќибатњои сангин наанљомида бошанд;

ташкил ва гузаронидани гирдињамоињо, роњпаймоињо ва намоишњои ба ќайд гирифтанашуда;

вайрон кардани сарњади давлатї, ки ба ќочоќи маводи муходира вобаста нестанд.

Моддаи 2. Парвандањо нисбати шахсоне, ки љиноятњои дар моддаи 1 њамин Ќонун номбаршударо содир карда, дар истењсолоти маќомоти тафтишотї ва додгоњї мебошанд, ќатъ карда шаванд.

Моддаи 3. Шахсоне, ки дар минтаќањои мухолифати мусаллањона дар мўњлатњои дар моддаи 1 њамин Ќонун пешбинишуда бо роњи дуздї ва ѓорати амвол ё њай карда бурдани воситањои наќлиёт љиноят содир кардаанд, ба шарти то 31 декабри соли 1992 тавассути маќомоти корњои дохилї ба соњибонашон баргардондани амвол аз љавобгари љиноятї озод карда шаванд.

Моддаи 4. Шахсоне, ки аз љойњои мањрўмї аз озодї ё мањбасњо ѓайриќонунї озод карда шудаанд, дар сурати то 31 декабри соли 1992 ихтиёран ба ин љойњо ё ба маќомоти ВКД Љумњурии Тољикистон баргаштанашон ба љавобгарии љиноятї кашида намешаванд.

Моддаи 5. Њамин Ќонун танњо нисбати шањрвандони Љумњурии Тољикистон татбиќ мегардад ва аз рўзи ќабул шуданаш эътибор пайдо мекунад.

